MINUTI


KAMRA TAD-DEPUTATI


L-ERBATAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 80


L-Erbgħa, 21 ta’ Jannar, 2026

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2.21 p.m. 

L-Onor. Darren Carabott, President tal-Kumitat, ippresieda.

PREŻENTI

L-Onor. Ramona Attard, l-Onor. Graham Bencini, l-Onor. David Agius (sostitut tal-Onor. Mario de Marco), l-Onor. Rosianne Cutajar (sostituta tal-Onor. Amanda Spiteri Grech), l-Onor. Andy Ellul, Segretarju Parlamentari għad-Djalogu Soċjali (sostitut tal-Onor. Glenn Bedingfield, Segretarju Parlamentari għall-Indafa Pubblika), u l-Onor. Edward Zammit Lewis (sostitut tal-Onor. Alex Muscat)  kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħa Nru 79, li saret fl-14 ta’ Jannar 2026,  ġew ikkonfermati.

KORRISPONDENZA 

Iċ-Chairman informa lill-Kumitat li kien irċieva email, datata 16 ta’ Jannar 2026,  mibgħuta mill-Uffiċċju Nazzjonali tal-Verifika, b’risposta għal informazzjoni mitluba minnu mill-Kumitat f’Laqgħa 76. (Dok. 236)

Il-Kumitat qabel li din il-korrispondenza kellha tittella’ fuq il-website.

INVESTIGAZZJONI FUQ IR-RAPPORT MAĦRUĠ MILL-UFFIĊĊJU NAZZJONALI TAL-VERIFIKA F’AWWISSU 2025 BL-ISEM THE GOVERNMENT’S RESCISSION OF RESTRICTIONS ON THE SITE OF THE FORTINA HOTEL – KONTINWAZZJONI TAL-PREŻENTAZZJONI MILL-UFFIĊĊJU NAZZJONALI TAL-VERIFIKA (Dok. 234)

Iċ-Chairman stieden lis-Sur Charles Deguara, lis-Sur Noel Camilleri, u lis-Sur Keith Mercieca, Awditur Ġenerali, Deputat Awditur Ġenerali, u Assistent Awditur Ġenerali, rispettivament, sabiex jingħaqdu mal-Membri tal-Kumitat fuq il-Mejda.

Fil-bidu tad-diskussjoni ċ-Chairman staqsa lill-Awditur Ġenerali jekk kienx possibbli li l-Uffiċċju tiegħu jippreżenta lill-Kumitat kopja tat-traskrizzjoni tax-xiehda li ngħatat lill-Uffiċċju Nazzjonali tal-Verifika (NAO) waqt li kien qed jagħmel l-investigazzjoni tiegħu dwar is-suġġett imsemmi. 

L-Awditur Ġenerali qal li kien se jagħti r-risposta tiegħu għal din it-talba wara li jieħu parir legali. 

Il-Kumitat qabel li tinżamm il-prassi li l-lista tax-xhieda tiġi diskussa wara li tintemm il-preżentazzjoni min-naħa tal-NAO. 

L-Onor. Edward Zammit Lewis għamel riferenza għar-rapport Assessment of the Grant Thornton and Forward Architects Valuation Reports in Relation to the Granting of Waivers of Restrictive Conditions in the Sale of the Fortina Development Sites, ippreżentat mis-Sur Robert Vella, Kap Eżekuttiv tal-Awtorità tal-Artijiet, fil-Laqgħa Nru 24 tal-Kumitat tal-Kontijiet dwar l-Uffiċċju Nazzjonali tal-Verifika (NAOAC).  Huwa qal li n-naħa tal-Gvern kienet qed tissuġġerixxi li l-Kumitat Permanenti dwar il-Kontijiet Pubbliċi (PAC) jieqaf mill-investigazzjoni li kien qed jagħmel sakemm l-NAO jippreżenta l-feedback tiegħu dwar dan ir-rapport lill-NAOAC.

Iċ-Chairman ma qabilx ma’ dan is-suġġeriment u qal li d-deċiżjoni dwar jekk għandhiex titkompla l-preżentazzjoni mill-NAO ma kellhiex tittieħed mill-Kumitat imma kellha tittieħed mill-istess NAO, għax ir-riperkussjonijiet ta’ dik id-deċiżjoni kien se jbatihom l-Uffiċċju Nazzjonali tal-Verifika u mhux il-PAC. 

Għaldaqstant huwa staqsa lill-Awditur Ġenerali jekk xtaqx li l-Kumitat jaġġorna għal wara li hu jkun ta r-reazzjoni tiegħu għar-rapport ippreżentat lill-NAOAC mill-Awtorità tal-Artijiet. 

Is-Sur Deguara qal li jkun aħjar jekk il-preżentazzjoni tal-Uffiċċju tiegħu tiġi aġġornata għal wara ż-żmien li l-Uffiċċju tiegħu jkun ta l-feedback tiegħu.

Fuq suġġeriment taċ-Chairman il-Kumitat qabel li l-PAC ikun ikkupjat fir-risposta li l-NAO jibgħat lill-NAOAC.

Għaldaqstant iċ-Chairman aġġorna l-Kumitat għal data wara li l-Kumitat ikun irċieva r-reazzjoni tal-NAO. 

Fit-3.20 p.m. il-Kumitat aġġorna.

